Xətayi yaradıcılığında fəlsəfi cərəyanlar 
Biz Şeyx Xətayinin əsərlərində vəhdəti-vücud (panteizm), şiəlik, təsəvvüf və.s kimi klassik cərəyanları qeyd etmişik. Bu tezisimizdə isə Xətayinin külliyyatında realizm, sürrealizm, romantizm və.s qərb ədəbi-fəlsəfi cərəyanlarını vurğulayacağıq. 
  Əvvəlcə onu qeyd edək ki,ədəbi cərəyanlar XVIII-XX əsrlərdə meydana gəlsə də onların elementləri yəni metodları öncədən ədəbiyyatda, habelə incəsənətdə mövcud olmuşdurlar.

Xətayi və Sürrealizm:
  Sürrealizm cərəyanı fəlsəfi baxımdan realizmin üstün təbəqəsi hesab olunur. Belə ki, bu cərəyanın əsas qaynağı insanın şüuraltı psixologiyasıdır. Sürrealizmdə bir problem insanlara olduğu kimi deyil, olduğundan biraz şişirdilmiş və bəzədilmiş formada çatdırılır. Misal üçün məşhur ispan rəssamı Salvador Dalinin bükülmüş saatlar əsəri sürreal baxışın ən bariz nümunəsi hesab oluna bilər. Fikrimizcə, sürrealizm elementləri Xətayinin yaradıcılığında da mövcud idi.

Dodağın qənd imiş, bal onda neylər?
 Nə nazik xətt imiş, xal onda neylər?

Əlifə nisbət etdim qəddü dalın, 
Əlif üstə, əlif, dal onda neylər? 

 Şairin yazdığı bu iki beyt dünyəvi eşqdən bəhs edir. Birinci Beytin, ilk misrasında gözəlin dodaqlarının qənd kimi şirin olmasını və bala ehtiyac duymamasını qeyd edir. İkinci misrada isə gözəlin dik duruşunu ərəb dilindəki "əlif" hərfinə bənzədir. Şeirdəki bədii bənzətmələrə olduğu kimi-sürreal baxışdan yanaşsaq belə bir təsəvvür alınar :Əlif boyunlu, qənd dodaqlı bir şəxsin təsviri. 

 Vücudun rövzeyi-rizvan degilmi?! 
Cəmalın nəzhəri-insan degilmi?! 
 
 Qeyd etdiyimiz beyt Xətayinin qələmə aldığı dini motivli qəzəllərindən biridir. Beytin ilkin misrasında bir insanın(fikrimizcə, Hz. Əli) vücudunun (bədəninin) cənnət bağı olduğunu vurğulayır. Bu misrada da sürreal element mövcuddur. 


Xətayi və realizm: 
 Realizm cərəyanı bir predimeti tipikləşdirərək, olduğu kimi təqdim  edən ədəbi-fəlsəfi axındır. Belə ki, bu cərəyan düşüncədən və ya bilən subyektdən ayrı, xarici aləmin və obyektlərin varlığını, onlar haqqında obyektiv məlumatın inkişafını qəbul edən fəlsəfi görüşdür. Realizmdə əsas qəhrəman romantizmdən fərqli olaraq üstün təbəqəyə qaldırılmır, olduğu kimi oxucuya təqdim edilir. Biz realizm cərəyanına Fyodor Mixailoviç Dostoyevskininin "Cinayət və Cəza" əsərini nümunə verə bilərik. Fikrimizcə, realist metod Xətayinin yaradıcılığında öz əksini tapmışdır. 

Şah Xətayim aydın sən quiun nə der, 
Gözəl dünyasını tərk edər gedər, 
Dörd şey vardır ildən-ilə dövr edər. 
Bir aydır, bir gündür, bir qışdır, bir yaz. 

 Şairin bu şeirində realist metodu rahatlıqla hiss etmək olur. Belə ki, şeirdə Xətayi dünyasının dəyişəcəyindən, lakin qışın, ayın, günün, yazın daim dövr edəcəyindən bəhs edir. Bir növ Xətayi həyatın dövretmə qanununu olduğu kimi təsvir edir. 

  Şairin "Bahariyyə" şeirində də realist habelə, romantik medotların axınlarını da hiss etmək mümkündür. 

Qış getdi, yenə bahar gəldi, 
Gül bitdivü laləzar gəldi. 

  Bahariyyənin birinci beytində qışın bitməsinin və yaz fəslinin başlanmasının, həmçinin də bahar fəsli gələn zaman güllərin açılması realist aspektdən qeydə edilir.

Xətayi və Sentimentalizm( sensualizm) 
 Ədəbiyyatda sentimentalizm, fəlsəfədə sensualizm adlanan bu cərəyanın mahiyyəti insanın hissi duyğularına əsaslanır. Məhz ona görə də bu cərəyan rasional deyil, irrasional ədəbi-fəlsəfi dünya görüşü hesab edilir. Avropada bu cərəyanda ədəbi əsərlər yazan ədib, məşhur fransız sentimentalistdi Jan Jak Russodur. Belə ki, onun əsərləri sırf insanın hissi duyğularına əsaslanır. Fikrimizcə, Xətayinin külliyyatında sentimental metod da öz əksini tapmışdır. 

Dəmbədam yol gözlərəm, ol sevgi yarım gəlmədi, 
Qalmışam qış möhnətində, növbaharım gəlmədi.

Xeyli müddətdir ki, mən ta ayru düşdüm yardən,
Görmək içün həddən ötdü intizarım, gəlmədi.

 Bu beytlər dünyəvi eşq mövzusunda Xətai tərəfindən qələmə alınmışdır. Şeirdə baş qəhrəmanın eşq iztirabı yaşadığı açıq aydın hiss edilir. Məhz iztirab yaşadığına görə "pessimist" hissləri açıq-aydın duymaq olur. Eşq məfhumu özü irrasional məfhum olduğu üçün, fikrimizcə bu şeirdə də sentimental metodları tapmaq mümkündür. Qeyd edək ki, aşiqin öz yarı üçün canındam qurban keçməyə hazır olması, eşq iztirabı çəkməsi, habelə aşiqlə məşuq qovuşan zaman Aşiqin sevincinin həddi-hüdudunun olmaması kimi hislər irrasionaldır. Yəni fitri olaraq beyindən deyil, qəlbdən (daha doğrusu ruhdan) aslıdır. 
 
Qızılgül bağı-bustanım, nə dersən?! 
Fəda olsun sənə canım, nə desən?! 

Qeyd etdiyimiz beytin ikinci misrasında sentimental elementlər öz əksini tapmışdır. Belə ki, ikinci misrada aşiq öz yarı üçün canından keçmək istədiyini vurğulayır. Məsələyə rasional aspektdən yanaşsaq, bu beytin təhlilini verə bilmərik. Çünki rasionalizmdə kimsənin kimsədən ötrü canından keçməsi absurd hesab olunur. Lakin irrasionalizmdə bu normal haldır. Belə ki, aşiqin qəlbi onun yarı olduğu üçün o cismani olaraq ürəksiz də yaşaya bilər, lakin yarsız yaşaya bilməz. Güman edirik ki, qeyd etdiyimiz şeirlərdə hissi duyğular ön planda olduğu üçün əsərlərdə sentimental elementlər mövcuddur.

Xətayi və Romantizm 
 
Romantizm axını klassik şərq və qərb ədəbiyyatında metodları ən çox yayılmış cərəyandır. Bu cərəyan realizmdən fərqli olaraq, baş qəhramanı tipikləşdirmir, əksinə daha da ucaldaraq Tanrı səviyyəsinə qaldırır. Biz romantizm cərəyanına qərb ədəbiyyatından Şekspirin "Romeo və Cüliyetta" , şərq ədəbiyyatın isə Füzulinin "Leyli və Məcnun" kimi əsərlərini nümunə verə bilərik. Klassik şərq ədəbiyyatında sənətkarlar baş qəhrəmanları və onların məhəbbətlərini Allah səviyyəsinə qaldıraraq ilahiləşdirirlər. Məhz Xətayinin Dəhnamə əsərindəki aşiq obrazı və onun Pəri yarına olan məhəbbəti sufiyanə eşq idi. Şairin digər şeirlərində də romantik metodları görmək mümkündür. 

Aşiq oldur kim, sözü canü dililǝ yar bir,
Bir durur aşiq ǝzǝldǝn sevgili dildar bir.

Əhli-eşqin mǝniyi-zatü süfati bir durur,
Adǝmǝ qıl sǝcdǝ zahid, qılmagil inkar bir.

 Qəzəlin birinci beytinin təhlilində şair buyurur ki, aşiqin canı, dili, sözü onun yarı olmalıdır. Yəni bir aşiqin aşiq olmasına səbəb öz yarını gecə - gündüz düşünməsi, onunla bir yerdə qalxıb-yatması və söhbət edərkən ondan danışmasıdır. İkinci beytin birinci misrasında isə Xətayi qeyd edir ki, eşq əhlinin mənliyi birdir. Çünki eşq əhlinin nizamnaməsində aşiq olmaq, eşq atəşində yanmaq kimi yazılmamış qanunlar vardır. Və bütün eşq əhlini birləşdirən bir məqam vardır ki, o məqam məhəbbətə qərq olaraq mərhəmət etməkdir. Bu misranı fərqli şəkildə də izah etmək olar. Çünki qeyd etdiyimiz məsələ dünyəvi eşqə deyil, İlahi eşqə aiddir. Məsələyə dünyəvi eşq aspektindən yanaşsaq beyti belə izah edə bilərik. Eşq əhlindən olan aşiq və məşuq cismani cəhətdən fərqli bədənlərdə olsalar da onlar zat baxımındam bir ruhun daşıyıcılarıdırlar. Qeyd etdiyimiz bütün bu məsələlərin hamısında romantik medotları hiss etmək mümkündür.

Haşiyə :
Sürrealizm, Romantizm və.s kimi cərəyanlar şərq intibahı və qərb renessansı dövrlərində, habelə qədimdə də metod olaraq istifadə edilirdi. Belə ki, biz Renessansa qədərki dövrün nümayəndələrindən olan Dante Aligeyrinin “İlahi Komediya” əsərində romantik medotları, eyni zamanda renessans dönəmində Şekspir, Leonardo da Vinçi, Mikelangelo, Servantes və.s dahilərin əsərlərində belə realizm və Romantizm cərəyanlarının metodlarını(elementlərini) müşahidə edə bilirik. Qeyd etmək lazımdır bu, bu cərəyanların elementləri Nizami Gəncəvi, Hafiz Şirazi, Babur şah və.s kimi ədiblərimizin əsərlərində də mövcuddur.

  Qeyd:
    İntibah və Renessans dövrləri arasında alimlərin müxtəlif fikirləri vardır. Belə ki, Corc Salibaya görə İslam (şərq) intibahı VIII – XVI əsrləri əhatə edir. Eyni zamanda renessans dönəmi barədə də müxtəlif fikirlər vardır. Lakin bizim fikrimizə görə şərqdə intibah dövrü İmam Cəfər Sadiqin və kimyagər Cabir ibn Həyyanın dövründən ( VIII əsrdən) başlamış və XVI əsrdə Məhəmməd Füzulidə bitmişdir. Habelə, Azərbaycan ədəbiyyatında intibahın kəskin parladığı dövrü biz İzzəddin Həsənoğlu (XIII) – Məhəmməd Füzuli (XVI) aralığında olduğunu söyləyə bilərik. Belə ki, intibahın əsas şərtlərindən biri milli anadilli əsərlər ərsəyə gətirməkdir. Düzdür, intibahın digər şərtindən biri ütopik cəmiyyət yaratmaqdır ki, onu Azərbaycanın dahi şairi Nizami Gəncəvi İsgəndərnamə poemasında “Xoşbəxtlər ölkəsi”ndə yaratmışdır, lakin Gəncəvinin əsərlərinin dili farsca idi. Qeyd etmək lazımdır ki, fikrimizcə, ümumişərq intibahının(İslam renessansının) dahi inciləri sayılan əl-Xarəzmi, Ömər Xəyyam Əcəmi Naxçivani, ibn Xəldun, əl-Ceyyani, Tusi, Bəhməmyar və.s kimi ziyalılar dünya elminə habelə, Avropaya böyük töhvələr vermişdilər. 

 Qərb renessansı barədə mühüm bir fikri söyləyək ki, tədqiqatçıların fikrincə, Dante Aligeyri və Leonardo Fibonaççi Renessansa qədərki dövrün nümayəndələri hesab olunurlar. Renessans dövrü isə Françesko Petrarkanın, Covanni Bokaççonun dövründən başlamış(XVI əsr) və Migel de Servantes eləcə də Villiam Şekspirə( XVII) qədər davam etmişdir. Lakin Andrew Dicksonun fikrincə, qərb intibahı İnigo Jonesin ölümündə qədər(1652-ci il) davam etmişdir. Bizim fikrimizcə isə bu siyahıya Lope de Veganı da əlavə edə bilərik. Çünki onun Sevilya Ulduzları, eyni zamanda Valensiya Gecələri əsərində renessans ətrini duymaq mümkündür.



Lope de Vega- Sevilla Ulduzları
Lope de Vega- Valensiya Gecələri
Nizami Gəncəvi – İsgəndərnamə 

